
2019KO URRIAREN 10EKO
EZ-OHIKO OSOKO BILKURA

Lazkaoko Udaletxean, bi mila eta hemeretziko urriaren hemeretzian, arratsaldeko
sei eta erdietan, Lazkaoko Udal Osoa biltzen da, aurrez honetarako deialdia egin delarik,
Kepa Zubiarrain Erauskin Alkatearen lehendakaritzapean, ezohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofii Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe. '

Idazkari lanetan Ifaki Eskisabel Zurututzak dihardu.

I.- ORDENANTZA FISKALAK.-
Alkateak bilkurari hasiera eman ondoren, ogasun batzordeko presidente den
Miranda zinegotziari ematen dio hitza.

Miranda zinegotziak ordenantza fiskaletan proposatzen diren aldaketen azalpena
egiten du. Esaten du orokorrean abuztutik abuztura urte arteko kontsumoko prezioen in-
dizearen aldaketaren araberako igoera proposatzen dela, hau da %0,6koa. Esaten du
baita ere zaborrak eta uraren kasuan,hurrenez hurren %3,6 eta %2,7ko igoerak propo-
satzen direla, eta proposamen hauek honela egitearen arrazoiak alde batetik Sasieta Man-
komunitateak eta Gipuzkoako Ur Kontsortzioak datorren urterako aurreikusitako igoerak
direla eta bestetik zerbitzu hauek dituzten defizit egoerak eta autofinantzaketarantz joatea
nahi izanarengatik. Esaten du baita ere Hirilurren Balio Gehikuntzaren gaineko zergaren
zama kargan aldaketak proposatzen direla, urteen tartearen arabera; honela, orain artean
zama karga tarte guztientzat bakarra baldin bada ere, %8, aurrerantzean 1-5 urte tarte-
rako %8, 6-10 urte tarterako %7, 11-15 urte tarterako %6 eta 16-20 urte tarterako %5
izatea proposatzen da. Baita ere esaten du Jarduera Ekonomikoen gaineko Zergaren zama
karga %1,51tik %2ra igotzea proposatzen dela. Hiri Izaerako Higiezinen Ondasun Higiezi-
nen gaineko Zergan, %50eko hobaria alokairuan emandako etxebizitzetan, bai Alokabi-
LAZKA eren esku jarritakoetan eta baita ere hemendik kanpo alokatuta daudenentzat, hau da-

UDALA  gokion eran justifikatuta. Areriaren erabilera, irabazi asmoa duten entitateek egindako
erabileretan bakarrik kobratu da besteetan salbuetsiz eta sarrerako gunearen erabilera,
orain arte ordenantza fiskaletan zehaztu gabe zegoena, sotoko lokalen erabilerara pare-
katzea. Kutxazain automatikoen herri jabariaren erabilerarengatik tasan, erabilera bakoi-
tzak hartzen duen azalera 1 m2 dela zehaztuko da. Azkenik, esaten du, larrialdi etxebizi-
tzen erabilerarengatik tasa ezartzea proposatzen da, bi motako etxebizitza finkatuz, A
motakoak (gasik ez dutenak) hilean 40 € eta B motakoak (gasa dutenak) hilean 95 €.

Ormazabal zinegotziak (EH Bildu) esaten du hasteko batzorde honetan egon den:
lan giro ona azpimarratu eta eskertu nahiko lukeela. Ordenantza fiskalen aldaketa propo-
samenei dagokionean esaten du, gauza batzuetan ados daudela, adibidez alokairuan
emandako etxebizitzei hobaria jartzearenean baina beste alde batetik hondakinen tasetan



hobariak planteatu daitezkeela konpostatzen ari direnentzat planteatu zutela eta horren
erantzunik ez dutela jaso. Baita ere esaten du igoera guztiak hiritarren gain zamatu be-

harrean, gastuaren jaitsiera egiteko saiakera egitea ere planteatu zutela batzordean eta
horri ere ez zaiola erantzun.

Miranda zinegotziak erantzuten dio konpostajeari hobariak jartzearenean kontro-
latzeko erreminta falta dela eta oraingoz ez dutela ikusten hori jartzea. Bigarrengoari
buruz esaten du ordenantza fiskaletan egiten den proposamena aurreko urteetan egin
denaren bidetik doala eta plangintza baten barruan eta ondo iruditzen zaiola beste

planteamendu batzuk ere aurrera eramaten saiatzea baina ordenantza fiskaletan zenbaki
‘batzuk jarri beharra dagoela.

Hau guztiaren ondoren gaia bozketan jartzen da eta osoko bilkurak, aldeko 7 boto
(EAJ) eta aurkako 6 botoz (EH Bildu) honako erabakiak hartzen ditu:

1. Aurkeztu den proposamenean eta bere espedientean jasotzen den dokumentazioaren
araberako ordenantza fiskalen aldaketa, hasierako izaeraz onartzea.

2. Akordioa jendaurreko erakustaldian jartzea hogeita hamar lan balioduneko denboral-
dian.

3. Jendaurrean dagoen denboraidian inolako erreklamaziorik aurkeztuko ez balitz, onar-
pena behin betikoa bihurtutzat joko da akordio espres berri baten beharrik gabe.

I1.- TAXIEN HIRI TARIFAK.-

~ Gipuzkoako Taxilarien Elkarteak 2020 urterako hiri-tarifen proposamena bidali du
Udal honetara. Datorren urterako %0,8ko igoera proposatzen dute. Hiri-tarifa hauek Goi-
erriko herri guztietarako berdinak planteatzen dira.

Hiri-tarifen proposamen hau, Udal Osoko Bilkurak onartzea erabakiko balu behin-
tzat, Eusko Jaurlaritzako Merkataritza Departamendura bidali behar da honek onar dezan,
eta Goierriko Udaletako espediente guztiak GOIEKIren bidez izapidetu nahi dira.

Proposamenarekin batera auto-taxien ustiaketak dituen gastu eta sarreren azter-
keta bidali dute baita ere.

Gaur egun indarrean dauden tarifak jarraian azaltzen direnak dira:

HIRI - TARIFA (2019)
1 TARIFA * 2 TARIFA **
Abiatze Egindako Zain egindako Abiatze Egindako Zain egindako
saria kilometroa ordua saria kilometroa ordua
3,5949 1,1254 21,4962 3,5949 1,7949 33,7849

Ormazabal zinegotziak (EH Bildu) esaten du alde batetik, Gipuzkoako Taxisten
Elkarteak bidalitako euskarazko dokumentua, oso trakets idatzi dagoela eta beraien kexua

azaltzen dutela; bestetik gai honen inguruan nahiko informaziorik ez dutela eta abstenitu

egingo direla.

Hau guztia kontuan izanda, Udal Osoko Bilkurak, aldeko 7 boto (EAJ), aurkako
botorik gabe eta 6 abstentzioz (EH Bildu), honako erabaki hauek hartzen ditu:

1.- 2020 urterako auto-taxi garraio zerbitzuetarako hiri-tarifa hauek onartzea:

HIRI - TARIFA (2020)

1 TARIFA * 2 TARIFA **
Abiatze Egindako Zai egindako Abiatze Egindako Zain egindako
saria kilometroa ordua saria kilometroa ordua
3,6237 1,1344 21,6681 3,6237 1,8093 34,0552

*  Tarifa hau lanegunetan 07:00etatik 22:00etara aplikatuko da
** Tarifa hau egun orotan 22:00etatik 7:00etara eta igande eta dagokion autonomi eta

toki arautegietan finkatutako jaiegunetan 07:00etatik 22:00etara eta halaber larunba-
tetan eta abenduaren 24 eta 31n aplikatuko da.

2.- GOIEKIri ahalmena ematea Lazkaoko Udalaren izenean espediente hau Eusko Jaurlarl-
tzako Merkataritza Departamenduaren aurrean izapidetu dezan.

IT1.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko zazpiak laurden gutxi direnean nik, Idazkariak, guztiaren akta jaso eta ziurta-

tzen dudalarik.

